
Pérmbledhje

Objektivi: Objektivi i kétij artikulli &shté trajtimi né ményré t€ detajuar dhe shpjegimi i
mbrojtjes s€ kategorisé s€¢ vecanté t€ punémarrésve gjat€ marrédhénies s¢ punés. Késhtu
kjo trajtes€ ofron njé panoramé t€ kuadrit ligjor shqiptar té rregullave qé ofrojné siguriné
dhe shéndetin né€ puné né kuadrin e njé prespektive ndérkombétare dhe europiane.
Metoda: Metodologjia qé €shté pérdorur pér t&€ ndértuar kété artikull 1 pérshtatet nevojave
té studimit. Né két€ ményré éshté analizuar né ményré t€ detajuar legjislaconi shqiptar i
punés si dhe praktika gjyqésore shqiptare e ndérthurur me doktrinén juridike.

Rezultatet: Artikulli paraget gjetje t&€ réndésishme g€ tregojné pérparimin e legjislacionit
shqiptar me qgéllim luftimin e informalitetit n€ marrédhénien e punés. Gjithashtu, né té
paraqitet situata aktuale e punés s€ t€ miturve dhe grave shtatzéna né Shqipéri, duke synuar
t’1 japé€ fokusin e duhur réndésis€ s€ mbrojtjes s€ késaj kategorie.

Pérfundimet: N¢ pérfundim t€ trajtimit u vu re se n€ Shqipéri legjislacioni €shté 1 pérqasur
me Direktivat e Bashkimit Europian dhe Konventat e Organizatés Ndérkombétare té Punés.
Nevojitet g€ t&€ synohet njé bashképunim mé i1 gjeré institucional pér t€ ofruar njé mbrojtje
maksimale té t€ rinjve dhe grave shtatzéna né pung.

Fjal€ celés: kodi i punés, kategori t€ vecanta, siguria n€ puné€, parandalim.

SPECIAL PROTECTION FOR MINORS AND PREGNANT WOMEN IN WORK
ENVIRONMENT

Abstract

Objective: The objective of this article is to treat in a detailed way and to explain the
protection of a particular category of employees during the employment relations. Thus,
this paper provides an overview of the Albanian legal framework that offer safety and
health at work, in the framework of an international and European perspective.

Method: The methodology used to build this article fits the needs of the study. In this
way, the Albanian labour legislation and the Albanian judicial practice combined with the
juridical doctrine have been thoroughly analyzed.

Results: The article represents an important finding that shows the progress of Albanian

legislation in order to combat informality in labour relations. Also, the current situation of
minors and pregnant women in Albania is presented, aiming to give proper focus to the
importance of protecting this category.

Conclusions: At the end, it was noted that in Albania the legislation is in line with the
European Union Directives and the Conventions of the International Labour Organization.
Wider institutional cooperation is needed to provide maximum protection for young people
and pregnant women at work.

Keywords: labor Code, special categories, safety at work, prevention.

I. Hyrje
Disa kategori té vecanta t&€ punémarrésve gézojné njé mbrojtje ligjore speciale, nisur kjo nga
veté fakti se kéto kategori pérbéjné njé interes mé té larté pér t’u mbrojtur, por edhe pér shkak
té kushteve specifike né t€ cilén ata ndodhen. Mbrojtja e tyre ligjore éshté e sanksionuar g€ né
Kushtetuté duke pércaktuar se f€mijét, té rinjté, graté shtatz€na gézzojné njé mbrojtje t€ vecanté
nga shteti (1). Kéto parime kushtetuese jané té€ inkorporuara mjaft miré dhe né Kodin e Punés, ku
1 kushtohet njé kapitull mbrojtjes s€ t€ miturve dhe grave (2).
Kodi i Punés e ndan kategoriné e mésipérme né dy pjes€, ku né pjesén e paré i kushtohet njé
trajtim mbrojtjes s€ t€ miturve n€ puné dhe né pjesén e dyté mbrojtjes s€ grave né€ punésim.
Dubhet té pércaktohet se Kodi i Punés nuk €shté i vetmi kuadér rregullues i kétij problem, por
né sinkron me t€ jané€ nxjerré shumé akte me karakter nénligjor pér t€ siguruar njé€ zbatim té
ploté dhe rigoroz té standardeve t€ pércaktuara né kété kod. Mbrojtja e t&€ miturve ndodh pér
arsye t€ mir€kuptuara, si pér shkak t€ moshés s€ tyre ata kané nevojé q€ té marrin arsimin
e nevojshém bazé, t€ kryejné veprimtari argétuese, si dhe t€ kené€ njé zhvillim shéndetsor e
moral té ploté. Nga ana tjetér, mbrojtja e grave shtatzéna ndodh pér té ruajtur shéndetin e
nénés dhe fémijés, por edhe pér shkak té veté statusit t& veganté biologjik q¢ ka kjo kategori.
Ndérkombétarizimi 1 marrdhénieve juridike t€ punés ndihmoi né€ vendosjen e standardeve
dhe marrjen e masave efikase né kété drejtim. Késhtu, disa akte me karakter ndérkombétar
jané miratuar nga ana ¢ Organizatés Ndérkombétare t&€ Punés (ONP) me qéllim njé mbrojtje
mé efektive ligjore t€ késaj kategorie t€ punésuarish. Ndalimi i punés s€ f€mijve pérbén njé
ndér té parat masa t€ nxjerra né mbrojtje t€ punémarrsve né legjislacionet kombétare dhe
ndérkombétare. Standardet ndérkombétare té vendosura népérmjet ONP-s€ pércaktojné si
moshén minimale t€ punésimit até 15-vjecare, por rekomandimet e fundit synojné té nxisin
shtetet qé té pércaktojné moshé minimale até 16-vjecare. Nga ana tjetér, pér t&€ mbrojtur
punonjésit me pérgjegjési familjare, q€ né kété rast jané graté shtatzéna dhe nénat e reja,
hapat e para legjislative kané gené€ ndalimi i1 punésimit natén, mosdiskriminimi pér shkak té
shtatézanisé€, rikthimi n€ vendin e méparshém té punés, apo dhe marrja e lejes prindérore pér
fémijét e lindur apo té birésuar.
Bashképunimi i domosdoshém duhet té ekzistojé né marrédhéniet ndérmjet pushtetit legjislativ
dhe atij ekzekutiv, ku né kété funksion njé€ rol t€ réndésishém kryen dhe Késhilli i Ministrave. Kéto
akte shérbejné pér t€ rregulluar n€ ményré mé té ploté dhe t€ gart€ mbrojtjen e interesave ligjore té
té miturve. Né kété kuadér, VKM-té (4) luajné€ njé rol t€ rénd€sishém, duke specifikuar natyrén e
shumé punéve dhe té drejtat e detyrimet e subjeteve t€ marrédhénies s€ punés.

II. Mbrojtja e té miturve né puné
Fémijét gézojné njé mbrojtje t€ vecanté nga shteti. Kjo mbrojtje éshté njé angazhim i sanksionuar
né Kushtetuté n€ nenin 54 t& saj. K&shtu, n€ kété nen deklarohet se fémjét jané€ t€ mbrojtur nga
dhuna, keqtrajtimi, shfrytézimi dhe pérdorimi pér puné, e vecanérisht nén moshén minimale pér
punén e fémijéve, qé mund t€ démtojé shéndetin, moralin ose té rrezikojé jetén a zhvillimin e tij
normal (5). Fémijét jan€ subjektet mé t€ prekura gjat€ marrédhénies s€ punés dhe pér kété arsye
duhet g€ t’u pércaktohen rregulla t€ vecanta, té€ cilat duhet q€ t’u pérshtaten atyre. Arsyet jané té
kuptueshme dhe né ¢do rast synohet qé t’u garantohen njé s€ré té drejtash.
Mbrojtja e t€ miturve duhet qé t€ jeté gjithmoné edhe né€ pérputhje me politikat dhe drejtimet
e shtetit, n€ ményré qé t’i pérfshijé sa mé shumé ata n€ shoqéri. Edhe pse a priori neni 59 1
Kushtetutés nuk éshté detyrues, pra pércakton vetém disa nga objektivat socialé t€ shtetit, ai duhet
qé t&€ jeté njé gur themeli pér t&é synuar drejtésin€ sociale. Késhtu né két€ nen sanksionohet se
objektiv social nuk pérbén vetém zénia me puné e té gjithé personave té afté pér puné, por edhe
arsimimin dhe kualifikimin sipas aft€sive t& fémijéve dhe té t€ rinjve (6). Gjithashtu e réndésishme
éshté edhe pérkujdesja ndaj késaj kategorie t€ veganté jo vetém né insititucionet shtetérore, por
dhe né ato private, t€ cilat kurdoheré duhet qé t€ jené né€ pérputhje me interesin mé té larté té té
miturit (7).
Né Kodin e Punés (8), né njé kre t€ vecant€ jané parashikuar dispozita t& caktuara pér té realizuar
nj€ mbrojtje sa mé eficiente ndaj késaj kategorie. Synimi 1 ligjit ratio legis ka qené qé t& arrij€ njé
mbrojtje maksimale t€ t€ drejtave té njeriut, por dhe t€ jeté n€ pérputhje me interesin mé té larté té
té miturit, pa e démtuar até nga ana shéndetsore apo nga té drejtat pér t&€ marré pjesé n€ veprimtari
shoqérore e pér t€ ndjekur arsimin pérkatés.
Pér sa u pérket t€ miturve, pércaktohet se mosha minimale pér té realizuar njé marrédhénie pune
€shté mosha 16 vjec. Sipas pércaktimeve t€ Kodit t& Punés, fémijét quhen t& gjithé ata persona
qé€ nuk kané fituar zotésiné€ e ploté pér t€ vepruar (9). Pra si¢ shihet qarté, mosha pér té fituar
zotésin€ e ploté pér té vepruar nuk pérkon me moshén pér té fituar zotésiné pér té realizuar njé
marrédhénie pune. Mosha pér té fituar zotésin€ e ploté pér t& vepruar ésht€ mosha 18-vjecare
(10), ku subjekti mund té lidh€ ndryshoj€ apo té shuajé marrédhénie t€ ndryshme juridike civile.
Arsyeja e vendosjes sé€ njé€ kriteri t€ tillé éshté dhe fakti se né két€ moshé fémijét arrijné njé pjekuri
mé té larté edhe pér t'u pérqasur me standardet europiane dhe ndérkombétare (11). Vendimi i
Késhillit t&€ Ministrave Pér Mbrojtjen e Fémijve né Puné bén edhe njé pércaktim se kush do té
quhet adoloshent, duke i pércaktuar ata si ¢do fémijé nga 16 deri né 18 vjeg, i cili nuk éshté mé
subjekt i arsimimit t€ detyrueshém me kohé t€ ploté (12).
Por duhet t€ pércaktohet gjithashtu edhe fakti se fémijét qé jané ndé€rmjet moshés 15 — 16 vjeg
mund t€ kryejné puné té lehta vetém gjaté pushimeve shkollore dhe kjo nuk &shté e ndaluar, por
pa i démtuar atyre shéndetin dhe formimin. N€ rastin e njé punésimi t€ tillé duhet q¢ t& merret
njé autorizim i posa¢ém nga ana e Inspektoriatit Shtetéror té€ Punés. Ky parashikim éshté edhe né
pérputhje me konventat ndérkombétare té cilat pérckatojné se mosha minimale pér t’u pérfshiré
né€ njé marrédhénie pune €shté mosha 15 vjeg, duke iu pérshtatur késhtu edhe zhvillimit té té
miturve (13).
Pér té treguar se cila do t€ ishte natyra e njé pune t€ lehté, e réndsishme do té ishte dhe pérkufizimi
1 kétij termi. Né nenin 99 té kodit pércaktohet se puné e lehté do t€ quhet ¢do puné qé pér shkak
té€ natyrés s€ pandashme té detyrave dhe kushteve té vecanta né té cilén kryhet ajo, nuk cénon
sigurin€, shéndetin e fémijve, apo zhvillimin e tyre, si dhe pjesmarrjen e tyre né€ shkoll€, programe
profesionale dhe trajnuese té miratuara nga institucionet pérgjegjése dhe zotésiné e f€mijve pér t&

pérfituar nga ky trajnim.

Nga ana tjetér, do té na duhet t€ pércaktojmé edhe punét e véshtira, por edhe se kush jané subjektet
g€ do té mund t€ ushtrojné kéto puné. Sipas Kodit t€ Punés vetém personat madhoré mund té
kryejné puné t€ véshtira apo qé paraqesin rrezik pér shéndetin dhe personalitetin e tyre. Pra vetém
personat qé¢ kané fituar zotésiné e ploté pér t€ vepruar.

Gjithashtu, roli 1 réndésishém 1 pushtetit ekzekutiv paraqitet edhe né két€ pjes€, ku nevojiten aktet
nénligjore pérkatése pér t€ pércaktuar se kush do t€ quhet puné e véshtiré apo e rrezikshme, si
dhe kushtet e ushtrimit té tyre (14). Késhtu, fémijét mund té punésohen vetém né€ puné qé nuk
jané té€ véshtira, 1 pérshtaten moshés sé€ tyre, dhe kushtet e punés jané té lehta. Punédhénési nuk 1
propozon atyre asnjé puné e cila ka nj€ natyre g€ mund t&é démtoj€ shéndetin e tyre apo zhvillimin
e tyre fizik, psikologjik, social, moral apo t& komprometojé shkollimin e tyre. Punésimi i fémijve
ndalohet kur:

a) objektivisht shkon pértej kapacitetit té tyre fizik ose mendor;

b) pérfshin ekspozim ndaj agjentéve té cilét jané toksiké ose kancerogjené, shkaktojné
démtime gjenetike t& trashégueshme apo démtime té cilat kané efekte negative dhe
shkaktojn€ démtime kronike tek shéndeti gjaté gjithé jetés;

c) pérfshin ekspozim ndaj rrezatimeve t€ démshme, pérfshiré rrezatimin jonizues dhe
jojonizues; ¢) pérfshin rrezikun e aksidenteve té cilat mund té parashikohen se mund
té& ndodhin, por té cilat nuk mund t&é njihen apo t€ shmangen nga fémijét, pér shkak té
vémendjes sé tyre t€ pamjaftueshme ndaj siguris€ apo mungesés s€¢ pérvojés né puné apo
formimit.

d) pérbén njé risk pér shéndetin, pér shkak t&€ kushteve t&€ motit, si i ftohti apo i nxehti ekstrem
si dhe zhurmés e dridhjeve.

Gjithashtu, ndalohen punét t€ cilat mund t’i sjellin rrezige t€ veganta fémijve apo qé pérfshijné
ekspozim t€ démshém ndaj agjentéve fiziké, biologjiké dhe kimiké né kushtet e sipérpérmendura
(15).

Edhe puna e natés éshté e ndaluar pér personat té€ cilét nuk kané mbushur moshén madhore sipas
pércaktimeve t€ nenit 101 t& Kodit t€ Punés, por edhe njé kategori tjetér e ka t€ ndaluar ushtrimin
e punés t€ natés q€ jané t€ gjithé personat g€ jané shpallur invalidé dhe pérfitojné nga sigurimet
shogérore. Ndalimi i punés s€ natés pér t€ miturit &shté i réndésishém, pasi né két€ ményré té
miturve u shmanget rreziku pér té€ réné pre e abuzimeve té€ ndryshme, por edhe t€ mos démtohen
nga rrezige t€ ndryshme sociale, si¢ jané vjedhjet, vrasjet, pérdhunimet etj.

Gjithashtu, té miturit duhet t’i nénshtrohen edhe njé kontrolli mjekésor té€ ploté pér té pércaktuar
nése ata jané té€ afté apo jo pér puné, duke iu nénshtruar né kété€ ményré rregullave té vecanta
qé rregullojné procedurén e kontrollit mjekésor, ku detyrimet e shpenzimeve mjekésore paguhen
nga ana e punédhénésit (16). Pérpara se 1 mituri t€ hyjé né marrédhénien e punés, ai duhet qé t’i
dorézojé punédhénésit njé raport mjekoligjor, i cili e deklaron até t& afté pér puné. Ndaj fémijéve
punémarrési duhet qé t€ vazhdojé né ményré periodike kontrollet mjekésore, si dhe t€ evidentohen
né kartelén mjekésore, e mé pas t’i béhen t€ ditura edhe pérfagésuesve ligjoré té fémijve.
Punédhénési ka pér detyré g€ t€ shohé dhe t€ evidentojé t&€ gjitha rreziget e mundshme g€ mund
té shfagen gjaté punés. Pasi i ka evidentuar kéto risqe, ai duhet g€ t€ parandalojé ¢do démtim té
mundshém t€ fémijés, duke 1 siguruar atij mbrojtjen dhe shéndetin né puné. Késhtu ai duhet qé
té€ ndérmarré masa pér t€ monitoruar dhe planifikuar mbrojtjen dhe sigurin€ né puné. Ai duhet qé
té informojé f€mijét pér t&€ gjitha risqet ¢ mundshme, si dhe duhet g€ t’u ofrojé atyre trajnim té
vazhdueshém pér té mbrojtur shéndetin e tyre. Né rastet kur n€ puné shfagen rreziqge té caktuara, ai

Revisté shkencore e “Albanian University” 99



SHKENCAT SHOQFERORE

Mbrojtja speciale pér t& miturit dhe grat€ shtatzéné n€ puné

duhet gé t&€ informojé edhe pérfagésuesit ligjoré té€ fémijéve, né ményré q€ mbrojtja pér t€ miturit
né puné t€ jeté e gjithanshme (17).

Koha e punés pér t€ personat t€ cilét nuk kan€ mbushur moshén madhore, pra até 18 vjeg, nuk
mund t€ jet€ mé shumé sesa 6 oré né dité sipas Kodit t&€ Punés (18). Né VKM béhet edhe njé
rregullim mé specifik duke pércaktuar se koha e punés pér adoleshentét éshté e kufizuar:

a) Deri 6 oré né dit€ dhe 30 oré né€ javeé, pér punén e kryer n€ kuadrin e nj€ sistemi formimi né
ndérmarrje, né baz¢ t& njé skeme t€ kombinuar té punés/trajnimit;

b) Deri 2 oré né nj€ dité shkolle dhe 12 oré€ né€ javé, pér punén e kryer né periudhén jashté
oréve t€ pércaktuara pér ndjekjen e shkollés; N& asnjé rrethané, koha ditore e punés nuk
mund té tejkalojé 7 oré. Ky kufi mund té ngrihet n€ 8 oré né€ rastin e fémijéve qé kané
mbushur moshén 16 vjeg;

c) Deri 6 oré né dit€ dhe 30 oré€ né javé, pér punén e kryer gjaté nj€ periudhe prej té€ paktén njé
jave, kur shkolla nuk éshté né proces;

d) Deri 6 oré né dité dhe 30 oré né javé, pér punén e lehté t€ kryer nga fémijét g€ nuk jané mé
subjekte té shkollimit t& detyrueshém me kohé té ploté.

Koha e shpenzuar pér formimin nga njé fémijé q€ punon né kuadrin e nj€ sistemi formimi né
ndérmarrje, n€ bazé té njé skeme t€ kombinuar t&€ punés/trajnimit, do t€ llogaritet si koh€ pune. Né
rastet kur njé f€mij€ punésohet nga mé shumé se njé punédhénés, ditét e punés dhe koha e punés
jan€ kumulative (19).

Pér sa i pérket fémijve nén 15 vjec, koha maksimale e punés pér njé fémijé qé nuk e ndjek arsimin
e detyrueshém nuk duhet té tejkalojé 2 oré né njé periudhé prej 24 orésh, dhe 10 oré né€ njé
periudhé 7 ditore né total. Ndérsa pér fémijét t€ cilét jané n€ ndjekje t€ arsimit t€ detyrueshém,
koha maksimale e punés nuk tejkalon:

a) 2 oré né dité n€ njé periudhé prej 24 oré€, gjaté ditéve t& shkollés, ose

b) 10 oré€ jashté orarit t&€ shkollés, né njé periudhé 7 ditore, ndérsa koha ditore e punés né njé
rast t€ tillé nuk tejkalon 6 oré né total; ose

¢) 6 oré né€ njé€ periudhé prej 24 orésh apo 30 oré né njé€ periudhé 7 ditore né total e kryer gjaté
pushimeve té shkollés.

N¢ rastin kur koha e punés e kalon 2 oré né€ njé¢ periudhé 24-oréshe, at€heré fémijés i sigurohet
njé periudhé€ pushimi e ¢lodhjeje e pandérpreré, prej jo mé pak se 30 minutash pér periudhén
pérkatése. Nj& minimum prej 14 orésh radhazi, periudhé pushimi ndérmjet veprimtarive t€ punés
duhet té zbatohet para se njé fémijé mund t€ fillojé ndonjé veprimtari t€ re pune. N& rast se fémija
ushtron veprimtari pune pér 5 dit€ rresht brenda njé periudhe 7-ditore, fémijés i1 akordohet njé
periudhé clodhjeje prej 2 ditésh rresht (20).

Fémijét kané té drejté€ pér njé€ periudhé minimale prej 14 orésh radhazi pushim, n€ njé periudhé
24-oréshe. Ndérsa adoleshentét ¢do periudhé 24-oréshe, kané té drejté pér njé periudhé€ minimale
clodhjeje prej 12 orésh t€ pandérprera. Fémijét dhe adoleshentét kané t&€ drejté pér té€ paktén 2 dité
radhazi pér ¢clodhje brenda periudhés 7-ditore. Kur justifikohet nga shkage teknike ose organizative,
periudha minimale e ¢lodhjes mund té reduktohet, por né asnjé rrethané nuk mund té jet€¢ mé pak
se 36 oré rresht. Zakonisht kjo pérfshin ditén e shtuné dhe ditén e dielé. Punédhénésit jané t&
detyruar t’u sigurojné fémijéve punémarrés pushime pér ¢lodhje. Pér sa u pérket punéve qé zgjatin
mbi 4.5 oré né dit€, duhet g€ té€ sigurohet nj€ pushim ditor gjaté punés prej jo mé pak se 30 minuta
té pandérprera (21). Nj€ heré né vit fémijét nga mosha 15-16 vje¢ kané t&é drejtén qé t&€ kené njé
pushim prej 4 javésh té pandérprera, duke mos pérfshiré angazhim né shkoll€ apo né ndonjé puné
tjetér (22).

Né rastet e forcés madhore dhe kur duhet g€ té kryhet njé puné urgjente dhe e pérkohshme, ose kur
punonjésit e rritur nuk jan€ né dispozicion dhe sigurohet mbrojtja e siguria e t€ miturve, mund té
lejohet puna e tyre (23).

III. Mbrojtja e grave shtatzéna né puné

Graté shtatzéna dhe nénat e reja gjithashtu gézojné njé mbrojtje t& vecanté nga shteti. Neni 54 1
Kushtetutés 1 cili parashikonte njé mbrojtje t&€ vecanté t& miturve, sanksionon t€ njéjtin detyrim
edhe ndaj grave shtatzéna dhe nénave té reja.

Legjislacioni shqiptar i punés ka tentuar t€ ofroj€ nj€ mbrojtje maksimale ndaj t&€ drejtave té
grave shtatzéna dhe nénave té reja né punésim né pérputhje me standardet ndérkombétare dhe ato
europiane. Ky detyrim vis-a-vis ndaj grave shtatzéna apo ndaj nénave té reja kérkon njé bashképunim
ndérmyjet institucioneve shtetérore, por edhe ndérmjet veté€ punémarrésve dhe punédhénésve.
Problemet e hasura né kété drejtim jan€ t€ shumta, duke béré qé shpesh t€ jené subjekt i konflikteve
gjyqésore t€ marrédhénies s€ punés. Punésimi i grave shtatzéna dhe nénave té reja lidh me vete
térésiné e té drejtave e detyrimeve g€ lindin gjat€ marrédhénies s€ punés, por edhe shumé elemente
té t€ drejtave themelore t€ njeriut.

Trajtimi 1 barabarté n€ punésim dhe shmangia e formave t€ ndryshme té diskriminit pér kété shkak
jané disa nga parimet themelore té cilat nuk mund t€ mbeten vetém né teori, por t€ gjejné njé
zbatim té€ thell€ né praktiké.

Legjislacioni i punés né ményré t€ vecanté ka vendosur mbrojtjen n€ puné té grave shtatzéna dhe
nénave t€ reja (24). Nj€ pércaktim mé 1 garté se kush do t€ quhet grua shtatzéné apo néné e re e
bén edhe VKM-ja né€ nenet e saj (25). Né kété ményré, sipas nenit 104 t&€ Kodit t€ Punés, ndalohet
kryerja e punés pér graté shtatzéna 35 dit€ para lindjes dhe 63 dité pas lindjes. N¢ rastet kur gruaja
shtatzéné€ ka n€ barré mé shumé se sa njé f€mijé€, periudha 35 dit€ béhet 60 dité€. Duhet pércaktuar
se ky parashikim ligjor u ndryshua pér t’iu pérshtatur standardeve ndérkombétare dhe direktivave
té Bashkimit Europian, pér shkak se dispozita e méparshme parashikonte njé pushim prej 42 ditésh
pas lindjes s€ fémijés nga ana e gruas shtatzéné.

Gjithashtu, éshté e ndaluar edhe q€ graté shtatzéna apo ato me fémijé né gji t€ punésohen né puné
té rrezikshme, apo puné té rénda t€ cilat démtojné shéndetin e nénés dhe té€ fémijés. Si¢c e kémi
pércaktuar mé sipér, éshté Késhilli i Ministrave ai qé pércakton se cilat jané punét g€ mund t&
lejohen té kryhen nga graté shtatzéna e cilat jané puné q€ mund té démtojné shéndetin e tyre e té
fémijés, sé bashku me procedurat pérkaté€se. Né rastet kur gruaja shtatzéné vendos té kthehet né
puné pas kalimit t€ afatit t& sipé€rpérmendur dhe nuk ekzistojné t&€ njétjtat kushte q€ ekzistonin para
se t& largohet dhe vendi 1 punés nuk konsiderohet mé i pérshtatshém, punédhénési merr té gjitha
masat e nevojshme qé t€ sigurojé€ pérshtatshmériné e vendit t€ punés pér t€ shmangur ¢do rrezik
g€ mund t’1 shkaktohet personit né€ fjal€. Kur punédhénési nuk arrin dot qé té pérshtasé kushtet
e punés, atéheré ai mund té transferojé punémarrésin né njé puné t€ ngjashme me até qé kryente
para transferimit dhe g€ €shté e pérshtatshme. N& rastet kur edhe veté transferimi nuk éshté i
mundshém, punémarrésja gézon té gjitha pérfitimet sipas legjislacionit t€ sigurimeve shoqérore
pér té gjithé periudhén qé €shté e nevojshme pér t&€ mbrojtur shéndetin e saj, apo t€ fémijés.

Njé e drejté e réndésishme g€ i takon grave shtatzéna &shté dhe e drejta pér té gézuar lejen e
lindjes. T¢€ ardhurat qé pérfitohen né rastet e lejes s€ lindjes, pércaktohen sipas ligjit t€ sigurimeve
shogérore. Eshté veté gruaja qé vendos nése déshiron té punojé apo té pérfitojé nga sigurimet
shogérore, pas periudhé€s 63 ditore pas lindjes. N¢& rastet kur gruaja vendos qé¢ me déshirén e
saj té punojé€ pas periudhés 63 ditore té paslindjes, ajo mund t€ lidhé edhe njé marréveshje me

punédhénésin, pér t€ ushqyer fémijén e saj deri sa t&€ mbushé 1 vjec. Késhtu né kété rast ajo mund
té zgjedh€ mes marrjes sé€ njé pushimi t€ paguar prej 2 orésh, brenda kohés normale té punés ose
njé€ kophézgjatje pune té reduktuar me 2 oré, ku do té€ paguhet me pagén e nj€jté sikur t€ puonte me
kohé normale né puné. Pas mbarimit t€ lejes s€ punés punémarrsja ka té drejté té€ kthehet né vendin
e punés q¢ kishte para se t€ merrte lejen ose né njé vend té barazvlefshém me té, si dhe té pérfitojé
té gjitha pérmisimet e kushteve t€ punés q€ do t€ kishte pérfituar gjat€ mungesés (26).

Njé nga mbrojtjet e réndésishme qé legjislatori 1 ka vendosur grave shtatzéna, éshté neni 105/a
1 Kodit té Punés, i cili sanksionon se €shté i ndaluar ¢do test shtatzanie gjaté punésimit nga ana
e punédhénésit. N€ rastet kur vendi 1 punés kérkon t€ punohet né€ kushte qé¢ mund té ndikojné
negativisht n€ shtatzani apo qé€ mund t& démtojné shéndetin e nénés apo fémijés, kéto teste lejohen.
Gruas 1 lejohet gjithashtu qé né marréveshje me punédhénésin t&€ marré leje t€ paguara pér té
kryer vizitat mjekésore t&€ domosdoshme pér t’u kryer gjaté orarit t& punés. N& kété fokus, njé
sugjerim 1 mundshém do té ishte dhe nj€ trajtim me njé pagé mé t€ madhe se disa kategori té
tjera punémarrésish, e cila nuk &shté aspak diskriminuese, pasi kjo pagé kompenson humbjet
profesionale gé lindin pér punonjésen né rastet e largimit nga puna (27). Gjithashtu, punédhénési
nuk mund t€ ndérpresé kontratén e puné pér shkaqget qé lidhen me shtatzéniné, pasi né rastet kur
ndodh, €shté i1 detyruar t& provojé pérpara gjykatés faktin e kundért, duke rénduar mbi t€ né kété
ményré barrén e proves.

Mund t€ ndodhé g€ punémarrési té birésoj€ njé f€mijé t€ posalindur. Né kéto raste punémarrési ka
té drejtén e lejes sé lindjes té parashikuar né ligj. Lejen e lindjes mund t€ pérfitoj€ vet€ém njéri nga
prindérit birésues, pra babai ose mamaja birésuese. Gjaté késaj kohe personi q¢ ka pérfituar lejen
e punésimit, nuk mund t€ detyrohet qé té kryejé puné nga ana e punédhénésit. Pas pérfundimit té
lejes s€ birésimit punémarrési ka té drejté té kthehet né vendin e punés g€ ishté pérpara se t€ merrte
lejen ose né njé vend t€ barazvlershém me té, si dhe t& pérfitojé nga t€ gjitha té drejtat g€ mund té
pérfitonte gjaté mungesés sé tij (28). Gjithashtu, Eshté e pavlefshme zgjidhja e kontratés s€ punés
gjaté kohés qé personi gjendet né kushtet e lejes sé birésimit dhe pérfiton t€ ardhura nga sigurimet
shogérore. N¢ rastet kur punédhénési e zgjidh pér kété shkak, atéheré ai mban pérgjegjésiné dhe
ky pushim éshté€ i pavlefshém (29).

Né nenin 108 éshté parashikuar se punédhénési nuk mund té urdhérojé kryerjen e punés sé natés
pér graté shtatzéna dhe graté q€ kané lindur fémij€, deri n€ moshén 1 vjeg té€ f&€mijés, kur ajo
éshté e démshme pér shéndetin dhe siguriné e gruas apo fémijés, e vértetuar me ané té raportit
mjekésor. N¢ rastet kur gruaja shtatzéné béhet e papérshtatshme pér t€ punuar natén, vértetuar
kjo dhe me raportin mjekésor, ajo trasnferohet n€ njé puné té pérshtatshme pér té té kryer ditén.
Edhe pse e drejta pér t& punuar natén ka marré njé zhvillim té rénd€sishém, pasi njé mohim
i t€ drejtés pér t€ punuar natén &shté konsideruar si njé formé diskriminimi (30), né kété rast
€shté 1 justifikuar ky kalim nga puna e ushtruar natén né até ditén. N& ¢do rast, €shté Késhilli 1
Ministrave qé pércakton kushtet né té cilat kryhen punét e natés pér graté shtatzéné dhe se kush
jané ato puné qé mund té kryhen.

Legjislacioni i punés parashikon g€ nuk mund t€ zgjidhet kontrata e punés kur punémarrésja éshté
me leje lindje ose pas mbarimit t€ saj. Megjithaté, né praktikén gjyqésore ndeshen edhe raste té
tilla (31). Né njé ¢éshtje (32) ku e paditura ka gen€ né marrédhénie pune si drejtore spitali, 1 éshté
kominikuar ndérprerja e marrédhénies s€ punés kur ajo ishte shtatzéné. Lidhur me pretendimin
e paditéses pér t’u paguar pér periudhén e paaftésisé s¢ pérkohshme né puné, pér shkak se
né momentin e ndérprerjes s¢ marrédhénieve t€ punés padit€sja ka gqené né muajin e pesté té
shtatézanisé€, gjykata vleréson se &shté i pambéshtetur né ligj dhe si i till€, duhet rrézuar. Zgjidhja

e kontratés sé€ punés me paditésen €shté béré né kohén g€ paditésja ka gené efektivisht né puné
dhe jo gjaté kohés g€ ajo ka gené né periudhé paaftésie pér puné. T¢é drejtén pér t’u paguar pér
periudhén e paaftésisé s€ pérkohshme né puné e gézojné personat g€ jan€ n€ marrédhénie pune dhe
jo ata té€ ciléve kjo marrédhénie u éshté ndérpreré (33).

Pérfundime

Disa kategori t& punémarrésve gézojné njé mbrojtje ligjore speciale, nisur kjo nga veté fakti se
kéto kategori pé€rb&jné njé interes mé té€ lart€ pér t'u mbrojtur, por edhe pér shkak t€ kushteve
specifike né t€ cilén ata ndodhen. Duke gené se kjo kagegori €shté dhe mé e rrezikuar né shéndetin
dhe siguring e saj né puné, shtetet jané munduar qé t€ ofrojn€ njé mbrojtje ligjore t€ vecanté, duke
pérmisuar kuadrin e tyre ligjor.

Fémijét g€zojné njé mbrojtje t€ vecanté nga shteti. Gjat€ marrédhénies s€ punés punédhénésit
kujdesen g€ t’u ofrojé€ atyre t€ gjitha kushtet e domosdoshme me qéllim qé ata té jené t&€ mbrojtur né
puné. Njé séré aktesh legjislative synojné qé t&€ mbrojné kété kategori. Nevojitet njé bashképunim
mé 1 thell€ ndérmjet organeve ligjzbatuese dhe grupeve té tjera té interesit, si¢ jané€ pérfagésuesit
e punédhénésit dhe ata t€ punémarrésve né ményré q€ standardet e punés té rriten, por edhe té
zbatohen. Vendosja e moshés minimale prej 16 vje¢ pér té hyré n€ marrédhéniet e punés, ishte njé
hap 1 réndésishém pér té eleminuar punét e fémijéve, format mé t&€ kéqija té kétyre punéve, si dhe
abuzimet e tjera q€ mund té€ ndodhin.

Ne ¢do rast puna e fémijéve duhet qé té shoqérohet me njé trajnim t€ vazhdueshém nga ana e
punédhénésve, por edhe me informim si dhe nuk duhet qé té cénojé né asnjé ¢ast shéndetin e tyre
fizik apo mendor, moralin dhe edukimin e tyre.

Graté shtatzéna jané njé tjetér kategori e vecanté qé gé€zojné mbrojtje nga shteti gjat€ marrédhénies
sé punés. Legjislacioni shqiptar i punés ka tentuar t€ ofrojé njé mbrojtje maksimale ndaj t€ drejtave
té grave shtatzéna dhe nénave té reja né punésim né pérputhje me standardet ndérkombétare dhe
ato europiane.

Shmangia nga detyrimi pér té€ kryer puné té€ véshtura, ndaj ekspozimeve t€ agjentéve t&€ ndryshém,
apo mosdetyrimi pér t€ kryer punén natén jané€ disa nga té drejtat qé i takojné né€ ményré eksplicite
késaj kategorie. Duhet théné se trajtimi i grave shtatzéna nuk duhet té jeté kurré né ményré té
diferencuar nga punonjésit e tjer€ dhe ¢do shkarkim nga puna nuk do té keté asnjé€ efekt ligjor dhe
éshté 1 pavlefshém.

